
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Меставывса бюджетъяс олöмö пöртігöн артмöм недырся кассöвöй орöмъяс да неминучаысь колясъяс бырöдöмкöд йитчöм рöскод тупкöм вылö меставывса бюджетъяслы 2008 во вылö Коми Республикаса республиканскöй бюджетысь бюджетнöй кредитъяс сетан пöрадок вынсьöдöм йылысь 
"Коми Республикаын бюджетнöй система да бюджетнöй удж йылысь" Коми Республикаса Оланпаслöн 60 статьяса 22 пункт да 61 статьяын 1 пунктса 5 подпункт серти да "2008 во вылö Коми Республикаса республиканскöй бюджет йылысь" Коми Республикаса Оланпас олöмö пöртöм могысь Коми Республикаса Правительство шуис:

1. Вынсьöдны Меставывса бюджетъяс олöмö пöртігöн артмöм недырся кассöвöй орöмъяс да неминучаысь колясъяс бырöдöмкöд йитчöм рöскод тупкöм вылö меставывса бюджетъяслы 2008 во вылö Коми Республикаса республиканскöй бюджетысь бюджетнöй кредитъяс сетан пöрадок содтöдын индöм серти.

2. 2008 вося январ 1 лунсянь  лыддьыны вынтöмöн "Коми Республикаса республиканскöй бюджетысь меставывса бюджетъяслы сетöм бюджетнöй кредитъяс юклан рöштшöт методика вынсьöдöм йылысь" Коми Республикаса Правительстволысь 2005 во июнь 30 лунся 180 №-а шуöм.

Коми Республикаса Юралысь                                                    В.Торлопов 
Сыктывкар

2007 вося декабр 26 лун 

323 №

ВЫНСЬÖДÖМА

Коми Республикаса Правительстволöн

2007 во декабр 26 лунся 323 №-а шуöмöн

(содтöд)

Меставывса бюджетъяс олöмö пöртігöн артмöм недырся кассöвöй орöмъяс да неминучаысь колясъяс бырöдöмкöд йитчöм рöскод тупкöм вылö меставывса бюджетъяслы 2008 во вылö Коми Республикаса республиканскöй бюджетысь бюджетнöй кредитъяс сетан 
ПÖРАДОК
1. Меставывса бюджетъяс олöмö пöртігöн артмöм недырся кассöвöй орöмъяс да неминучаысь колясъяс бырöдöмкöд йитчöм рöскод тупкöм вылö 2008 во вылö Коми Республикаса республиканскöй бюджетысь бюджетнöй кредитъяс (водзö – бюджетнöй кредитъяс) сетсьöны меставывса бюджетъяслы сэк, кор кутчысьöны тайö Пöрадокса 5 пунктын урчитöм условиеясö, Коми Республикаса республиканскöй бюджет йылысь Коми Республикаса оланпасöн индöм бюджетнöй кредитъяс сетöм вылö бюджетнöй ассигнованиеяс мында.
2. Тайö Пöрадоклöн мог серти меставывса бюджетъяс олöмö пöртігöн артмöм недырся кассöвöй орöмъяс улын гöгöрвосьö сійö, мый меставывса бюджетöн артыштöм рöскод збыльмöдöм вылö меставывса бюджет сьöмöн могмöдан источникъяс арталöмöн меставывса бюджетö öнія финансöвöй волöн торъя кадколастö чöжöсыс оз ставнас во.
Недырся кассöвöй орöм артавсьö татшöм формула серти:

Kni = Dni + Oni + Ii + Fni – Rni,
кöні:

Kni – öнія финансöвöй волöн n кадколастын і муниципальнöй юкöнлы недырся кассöвöй орöм ыджда;

Dni – öнія финансöвöй волöн n кадколастысь і муниципальнöй юкöнса бюджетлöн виччысяна чöжöс мында (содан итогöн);  

Oni – öнія финансöвöй во заводитчигöн торъя мога сьöм артавтöг і муниципальнöй юкöнса бюджетлöн öтувъя тшöт вылын бюджетнöй сьöм коляс;
Ii – öнія финансöвöй волöн отчётнöй кадколастысь торъя мога сьöм артавтöг і муниципальнöй юкöнса бюджетнöй сьöм коляс вежсьöм;
Fni – бюджетнöй сьöм коляс артавтöг öнія финансöвöй волöн n кадколастысь і муниципальнöй юкöнса бюджетлöн сьöмöн могмöдан источникъяслöн виччысяна мында;
Rni – öнія финансöвöй волöн n кадколастысь і муниципальнöй юкöнса бюджетлöн виччысяна рöскод мында (содан итогöн).
Кассöвöй орöм і муниципальнöй юкöнлöн артмö сэк, кор Kni-лöн рöштшöт ыдждаыс лоö отрицательнöй вежöртаса.
n кадколаст улын гöгöрвосьö бöръя отчётнöй тöлысь бöрын локтан тöлысьлöн помыс (тöлысь, кор артавсьö сетны бюджетнöй кредит).

3. Меставывса бюджетъяслы бюджетнöй кредитъяс сетсьöны сэк, кор кассöвöй орöмъяссö оз позь финансируйтны бюджеткостса трансфертъяс вуджöдан кадколаст вежöм тшöт весьтö, мый вынсьöдöма муниципальнöй юкöнъяслы лöсялана финансöвöй во вылö Коми Республикаса республиканскöй бюджет йылысь Коми Республикаса оланпасöн.
4. Бюджетнöй кредитъяс сетсьöны лöсялана финансöвöй воысь петтöм кадколаст вылö прöчентнöй ставка кузя мынтысьöмöн, мый индöма лöсялана финансöвöй во вылö Коми Республикаса республиканскöй бюджет йылысь Коми Республикаса оланпасöн.
5. Бюджетнöй кредитъяс сетсьöны меставывса асвеськöдлан органъяслы, кодъяс збыльмöдöны либö кодъяслы быть колö збыльмöдны татшöм условиеяс:
а) водзын сетöм бюджетнöй кредитъяс да ссудаяс кузя Коми Республикаса республиканскöй бюджет водзын меставывса бюджетлöн абу нюжöдöм уджйöз; 
б) кутчысьöны Россия Федерацияса бюджетнöй кодекслöн корöмъясö, сы лыдын бöръя отчётнöй кодколастысь меставывса бюджет збыльмöдöм йылысь отчёт да öнія финансöвöй во вылö меставывса асвеськöдлан органлöн бюджет йылысь решение серти муниципальнöй медыджыд уджйöз кузя, сійöс могмöдöм вылö рöскод да меставывса бюджетлöн медыджыд дефицит  мында кузя;
в) öнія финансöвöй воын виччысяна меставывса бюджет олöмö пöртöмсö донъялöм серти эмöсь бюджетнöй кредит вештан подулалöм источникъяс;
г) артмöм кассöвöй орöмсö вештöм вылö муниципальнöй пытшкöсса заимствованиеяс уджтасö оз позь пыртны вежсьöмъяс (став заимствованиесö содтытöг). 
6. Бюджетнöй кредит сетсьö бюджетнöй кредит босьтöм вылö заявка подув вылын тайö Пöрадокöн индöм корöмъяс серти.
7. Бюджетнöй кредит сетöм вылö меставывса асвеськöдлан органлöн заявкаын колö пасйыны:

а) коран бюджетнöй кредит мында;

б) бюджетнöй кредит сетöм вылö коланлун вылö подув (бюджетнöй кредитлöн мог);

в) лöсялана финансöвöй во чöжöн бюджетнöй кредит вештан да сы кузя прöчентъяс мынтан кадколаст;

г) бюджетнöй кредит вештан источник;

д) Коми Республикаса сьöм овмöс министерствоöн индöм форма серти меставывса бюджетлöн бюджетнöй кредитын коланлунлысь рöштшöт (подулалöм) да нормативъяс (дзескöдöмъяс) олöмö пöртöм, кыдзи индöма Россия Федерацияса бюджетнöй законодательство да Коми Республикаса законодательство серти.
8. Муниципальнöй районса меставывса асвеськöдлан орган сетö меставывса бюджет кузя сылöн составö пырысь овмöдчöминъяслысь бюджетъяссö артавтöг 7 пунктын индöм юöръяссö. 
9. Коми Республикаса сьöм овмöс министерство вермö корны бюджетнöй кредит сетöм йылысь решениеяс примитöм вылö колана юöръяс.
10. Меставывса асвеськöдлан органлысь шыöдчöмсö Коми Республикаса сьöм овмöс министерство видлалö бюджетнöй кредит сетöм йылысь решение примитöм вылö колана документъясысь пакет сетöм бöрын, мый индöма тайö Пöрадокса 7 пунктын, 10 уджалан лунысь оз дырджык. 
11. Бюджетнöй кредит вылö меставывса асвеськöдлан органлысь шыöдчöмын сетöм юöръяслысь стöчлунсö Коми Республикаса сьöм овмöс министерство вермö видлавны татшöм методъяс серти:

а) отчётнöй финансöвöй волöн сэтшöм жö кадколастысь меставывса бюджет збыльмöдöмлы вöчны сравнитан анализ;

б) меставывса бюджетлöн дефицит сьöмöн могмöдан источниклысь збыльлунсö донъялöм – меставывса асвеськöдлан органöн заёмнöй сьöм ресурсъяс кыскöмын позянлун йылысь кывкöртöд.
12. Тайö Пöрадоклöн мог серти меставывса бюджет збыльмöдан торъя показательяс кузя юöръясыс, кутшöмъясöн вöдитчöны n кадколастысь кассöвöй орöмсö артыштöм могысь, индыссьöны бöръя отчётнöй кадколастын меставывса бюджет збыльмöдан показательяс да тöлысь вылö, кор сетöма бюджетнöй кредит босьтöм вылö меставывса асвеськöдлан органöн заявка, меставывса бюджет збыльмöдан  прогноз подув вылын. 
13. Заявка видлалан кывкöртöдъяс кузя Коми Республикалöн сьöм овмöсса министр примитö метавывса бюджетлы бюджетнöй кредит сетöм йылысь либö öткажитöм йылысь решение.
14. Кор примитöны бюджетнöй кредит сетöмын öткажитöм йылысь решение, сэки меставывса асвеськöдлан лöсялана органлы ыстöны öткажитöмын подулалöм гижöд. 
15. Бюджетнöй кредит сетöмыс оформитсьö Коми Республикаса сьöм овмöс министерство да меставывса асвеськöдлан уполномочитöм орган костын бюджетнöй кредит сетöм йылысь сёрнитчöмöн (артмöдчöмöн), а сідзжö меставывса асвеськöдлан уполномочитöм органкöд да меставывса бюджет збыльмöдöм кузя финансöвöй органкöд сёрнитчöмöн (артмöдчöмöн), мый серти финансöвöй органлöн эм право кыв шутöг спишитны сьöмсö меставывса бюджетлöн тшöт вылысь сэк, кор бюджетнöй кредитыс да сыысь арталöм прöчентыс, а сідзжö бюджетнöй кредит да сыысь прöчентъяс кузя уджйöз ас кадö мынтытöмысь арталöм пеняясыс оз ас кадö вештыссьыны.   
16. Бюджетнöй кредитъяс вылö сьöмсö Коми Республикаса сьöм овмöс министерство вуджöдö мынтысян поручениеясöн Коми Республикаса сьöм овмöс министерстволöн лицевöй тшöт вылысь, мый восьтöма "Россия Федерацияса субъектъяслöн бюджет сьöм" 40201 балансöвöй тшöт вылö Коми Республикаын Федеральнöй казначействоса веськöдланінын, меставывса бюджетъяс олöмö пöртöм кузя финансöвöй органъяслöн лицевöй тшöтъяс вылö, мый восьтöма "Меставывса бюджетлöн сьöм" 40204 балансöвöй тшöт вылö Коми Республикаын Федеральнöй казначействоса веськöдланінлöн каръясса да районъясса юкöнъясын.
17. Меставывса бюджетъяслы сетöм бюджетнöй кредитъясыс лоöны торъя могаöн и оз вермыны видзсьыны мöд могъяс вылö.
18. Бюджетнöй кредитсö вештö меставывса бюджет пöрадок серти да кадколастö, кыдзи индöма бюджетнöй кредит вештан графикöн, мый лоö бюджетнöй кредит сетöм йылысь кырымалöм артмöдчöмлöн торйöдны позьтöм юкöнöн (водзö – кредит вештан график).
19. Сэк, кор кредит вештан графикöн индöм кадколастö бюджетнöй кредитсö вештыны абу позянлуныс, меставывса асвеськöдлан органлы индöм кадколастöдз 10 лунысь оз сёрджык колö мöдöдны Коми Республикаса сьöм овмöс министерствоö бюджетнöй кредит вештан кадколаст вежöм йылысь подулалöм шыöдчöм.
Бюджетнöй кредит вештан кадколастсö позьö вежны сöмын лöсялана финансöвöй во чöжöн.

Бюджетнöй кредит вештан кадколастсö вежöмыс оформитсьö Коми Республикаса сьöм овмöс министерство да меставывса асвеськöдлан уполномочитöм орган костын бюджетнöй кредит сетöм йылысь водзынджык кырымалöм артмöдчöм дорö содтöд артмöдчöмöн. 
20. Сэк, кор Коми Республикаса республиканскöй бюджетысь меставывса бюджетлы сетöм бюджетнöй кредитыс индöм кадколастö абу вештöма, вештытöм кредит колясыс, прöчентъяссö да пеняяссö пыртöмöн, перйыссьö Коми Республикаса республиканскöй бюджетысь меставывса бюджетлы дотацияяс тшöт весьтö, а сідзжö меставывса бюджетö пыртöм федеральнöй да региональнöй вотъясысь да öктасъясысь, торъя вот режимъясöн индöм вотъясысь мынтысьöмъяс тшöт весьтö (меставывса вотъяс кындзи). 
21. Коми Республикаса сьöм овмöс министерство видзöдö, медым бюджетнöй кредитъясыс Коми Республикаса республиканскöй бюджетö бергöдсисны ставнас да ас кадö. 
вудж. Исакова

8 779 пас         

